
Annotatsiya: Uzoq muddatdan beri ishlatilayotgan konlar misolida o‘tkazilgan 

tadqiqotlar shuni ko‘rsatdiki, tasdiqlangan zahiralarni aniqlik darajasi talabga javob 
bermaydi. Bunga keyingi yillarda ochilayotgan konlarning geologik tuzilishini 
murakkabligi, kollektorlarning turliligiga va ko‘p hollarda zahiralarni murakkab 
olinadigan toifada bo‘lishi katta ta’sir ko‘rsatmoqda. Yuqoridagilarni hisobga olgan 
holda hozirgi vaqtda Buxoro-Xiva hududiga tegishli bo‘lgan G‘arbiy Toshli konida 
Loyiha quduqlarini joylashtirish rejasi va uyumning yangi genetik tasnifini tuzish 
keyingi izlov qidiruv ishlarini olib borishda katta ahamiyatga egadir. Aniqrog’i neft 
qazib chiqarishning ortishi, ishlatilayotgan konlardan olinishi mumkin bo‘lgan neft 
zahiralarini kamayishiga olib keladi. Bu esa yangi neft konlarini izlashni, ishlatishga 
tushirishni, ishlatilayotgan konlardan esa samarali foydalanishni talab etadi.  

Abstract: Studies on the example of long-used deposits have shown that the 

level of accuracy of the explored reserves does not meet the requirements. This is 
largely influenced by the complexity of the geological structure of deposits developed 
in subsequent years, the variety of reservoirs and, in many cases, a complex category 
of recoverable reserves. Considering the above, the plan for the placement of project 
wells at the Western Kamenny deposit, which currently belongs to the Bukhara-
Khiva district, and the compilation of a new genetic classification of the heap is of 
great importance in carrying out further exploration work. In particular, an increase in 
oil production leads to a reduction in oil reserves that can be extracted from the fields 

used. This requires the exploration of new oil fields, their commissioning, and the 
effective use of existing ones.  

Keywords: oil and gas fields, geological exploration, horizon, Bukhara-Khiva 
region, relief, stratigraphic section, hydrocarbon reserves 

 
Hozirgi kunda O‘zbekiston Respublikasi hududida 5 ta neftgazli (Ustyurt, 

Buxoro-Xiva, Hisor, Surxondaryo va Farg‘ona) va 4 ta neft va gazga istiqbolli 
(Xorazm, O‘rta-Sirdaryo, Markaziy-Qizilqum va Zarafshon) mintaqalari ajratilgan 
hamda ularda 270 ta neft va gaz konlari ochilgan. 

O‘zbekiston Respublikasi Prezidentining 2010 yil 27 avgustdagi PQ-1396-son 
«Geologiya-razvedka ishlarini tashkil etish va olib borish tizimi samaradorligini 
yanada oshirish chora-tadbirlari to‘g‘risida»gi qarorida Geologiya-razvedka ishlarini 
tashkil etish tizimini yanada takomillashtirish, foydali qazilmalar sanoat zaxiralari va 
qazib olinishi ko‘paytirilishini ta’minlaydigan mineral-xomashyo resurslari bazasini 
ildam rivojlantirish kabi pirovard masalalarga alohida to’xtalib o’tilgan. 

 
1-rasm. Buxoro-Xiva neft va gaz o’lkasi (regioni)ning maʼmuriy xaritasi 

1 - O’zbekiston Respublikasining davlat chegarasi, 2 - tumanlar chegaralari, 3 - 
davlat qo’riqxonalari, milliy tabiat bog’lari chegaralari, 4-temir yoʻllar, 5-temir yo’l 

vokzallari va ularning nomlari, 6-xalqaro ahamiyatga ega avtomobil yo’llari va 
ularning nomerlari, 7-O’zbekiston hududidagi respublika ahamiyatiga molik 

avtomobil yo’llari, 8-botqoq va sho’rxoklar, 9-qumlar, 10-xalqaro aeroportlar, 11-
dengiz, ko’llar va suv omborlari qirg’oqlari: 1-doimiy va aniq; 2 - beqaror va noaniq, 
12 - ko’llar, suv omborlari: 1 - chuchuk suv; 2 - sho’r; 13 - doimiy daryolar: 1 - suv 

qirralari va ularning belgilari; 2 - yo’nalish o’qlari daryo oqimlari; 14 - qurib 
borayotgan daryolar, 15 - to’g’onlar. 

Shunga ko’ra joriy yil yakuni bilan yer osti uglevodorod zaxiralarini 53 mln. 

tonna shartli yonilg‘i hajmida o‘stirish rejalashtirgan, bu borada bugungi kunda 
geologiya qidiruv ishlari Ustyurt mintaqasining markaziy qismida (Alpomish, Ultan, 
Arslon va b.q), Buxoro-Xiva mintaqasining g‘arbiy qismida (To‘maris, Andakli, 
Janubiy Kulbeshkak, Sharqiy Xatar va b.sh), Farg‘ona mintaqasining janubiy qismida 
(Uchtepa, Chakar, Quyi Qashqarqir va b.sh) jadal ravishda olib borilmoqda. 

Buxoro-Xiva neft va gaz o’lkasi Respublikamizdagi nafaqat uglevodorod qazib 
olish bo‘yicha, balki yillik o‘sishi bo‘yicha ham eng asosiy neft va gaz regioni 
hisoblanadi. Bu region o’zining geologik va geofizik tuzilishi, litologik va stratigrafik 
kesim xususiyatlari, tektonik tuzilishi, neft va gaz salohiyati hamda konlarning 
stratigrafik va tektonik chegaralanishi, fazaviy tarkibi, geologiya-qidiruv ishlarining 
natijalariga ko’ra O’zbekistondagi boshqa neft va gaz regionlaridan ajralib turadi (1-
rasm). 

Shu jumladan investorlar tomonidan olib borilgan, ochilgan konlar soni, 
rivojlanish darajasi, konlardan yillik qazib olish miqdori, uglevodorodlarning turlari 
bilan ham Buxoro-Xiva neft va gaz regionlari orasida peshqadami hisoblanadi. 

Shuningdek ushbu hududda stratigrafik bo’yicha istiqbolli va prognozli 
uglevodorod resurslari quyi bo’r, o’rta yuqori yura, quyi o’rta yura va paleozoy 
komplekslari mavjud bo’lib, bu esa yuqori uglevodorod salohiyati va amalga oshirish 
imkoniyatlaridan dalolat beradi. 

Buxoro-Xiva viloyati hududidagi uzoq yillardan beri ishlab kelayotgan G‘arbiy 
Toshli konidagi qo‘llanilayotgan ishlash sistemasi samaradorligini konning tegishli 
hujjatlari yordamida va tadqiqotlar natijasida o‘rganib chiqdik. 

G’arbiy O’zbekistonda, aniqrog’i Respublikamizning Buxoro-Xiva regionida 
olib borilgan chuqur seysmik tadqiqotlar natijasida ba’zi tuzilmalarda, shu jumladan 
G’arbiy Toshli maydonida 1962 yilda chuqur qidiruv qazilma ishlari olib borildi. 

G‘arbiy Toshli koni O‘zbekiston respublikasining G‘arbiy qismida 
joylashgandir. G‘arbiy Toshli konida asosan yura va bo‘r yotqiziqlarida neft va gaz 
uyumlari uchraydi. G‘arbiy Toshli konining nefti asosan yengil bo‘lib, zichligi 664-
911 kg/m3, past, o‘rtacha va yuqori oltingugurtli (2,35%), qovushqoqligi uncha katta 
emas 0,35-8,80 mPas, qatlam harorati 51 dan 1150 С gacha. Mahsuldor qatlamlarni 
mayda, o‘rta va yirik zarrali qumlar bilan birga yupqa loyli va graviletli qatlamchalar 
tashkil qiladi. G‘arbiy Toshli koni Buxoro-Xiva viloyati hududidagi asosiy 
konlarning boshlang‘ich zahiralari bo‘yicha kichik turiga mansub bo‘lib, Sharqiy 
Toshli, Ko‘kdumaloq, Qorovulbozor, Saritosh, Krug va Gazli konlari ham shular 
jumlasidandir. 

Hozirgi davr talabidan kelib chiqib ko‘p qatlamli neft konlarini loyihalashtirish, 
bozor iqtisodiyoti sharoitida neft konlarini ishlash iqtisodiy ko‘rsatgichlarini oshirish 
katta ahamiyatga ega. 

Ishlatilayotgan neft uyumlari zahiralarining o‘zlashtirilganlik darajasi bir qancha 

omillarga: tog‘ jinslarining kollektorlik xususiyatlariga, neftning fizik-kimyoviy 
xossalariga, tabiiy ishlash tizimiga, ishlatish usullari va ishlashning iqtisodiy 
samaradorligiga bog‘liq. 

G‘arbiy Toshli konidagi neft uyumlari zahirasini tahlil qilish shuni ko‘rsatdiki, 
bir qator uzoq muddatdan beri ishlatilayotgan neft uyumlarining balans va olinishi 
mumkin bo‘lgan zahiralari miqdori, boshlang‘ich tasdiqlanganiga mos emasligi 
aniqlandi. 

Neft zahirasini hisoblashda yangi usullar va zamonaviy kompyuterlardan keng 
ko‘lamda foydalanish iqtisodiy samaradorlikni oshishi, yuqori darajada aniqlangan 
ma’lumotlar olish va samaradorlikning eng muhim omillaridan biri bo‘lgan vaqtdan 
yutish imkonini berishi bilan bir qatorda iqtisodiy samaradorlikni oshishiga olib 
keladi. Shuning uchun zamonaviy kompyuterlarda neft zahirasini hisoblashning 
maxsus dasturlarini yaratish va mavjud dasturlarni doimiy ravishda takomillashtirib 
borish kelajakdagi yangi yutuqlar poydevori bo‘lishi mumkin. 

1963-65 yillarda Sharqiy Toshli tuzilmasida Kosonsoy-“Qarshineftegazqidiruv” 
tresti tomonidan chuqur qazish ishlari (5 ta quduqda) olib borildi. Qazish ishlari 
natijasida yuqori yuraning karbonatli yotqiziqlarda gazkondensatli uyumlar (XV-XVa 
gorizontlari) borligi aniqlandi.  

1972-1973 yillarda chuqur qidiruv qazish ishlari olib borilishi natijasida yuqori 
yuraning XVI gorizontda va yuqori bo‘rning XIII qatlamida neft yotqiziqlari borligi 
aniqlandi.  

1963-1965 yillardan boshlanib 1972 yilgacha davom etgan geologik qidiruv 
ishlari natijasida Toshli tuzilmasida Sharqiy Toshli va G’arbiy Toshli konlari ochildi. 
G’arbiy Toshli konidagi XIII va XV gorizontlarida joylashgan neft uyumlarini 
ishlash 1970-1971 yillardan beri olib borilmoqda. 

G’arbiy Toshli konini ishlash uchun birinchi loyiha hujjati soddalashtirilgan 
tartibda 1978 yilda “СредазНИПИнефть” instituti tomonidan tuzilgan. Keyingi 
yillarda G’arbiy Toshli konida olib borilayotgan qazilma ishlarining samaradorligini 
aniqlash va oshirish uchun, hamda loyihada rejalashtirilgan ishlarni to‘liq olib borish 
maqsadida bir qator ishlar bajarildi. 1973 yilda G’arbiy Toshli konining XIII va XV 
gorizontlaridagi neft va gaz zaxiralari hisoblandi va tasdiqlandi. 

G’arbiy Toshli neftgaz koni Qashqadaryo viloyatining Koson tumanida, Qarshi 
shahridan shimoliy-sharqiy yo‘nalishda 35 km uzoqlikda joylashgan (2-rasm). 

Orfografik tomondan qaralganda nohiya hozirgi zamon prolyuvial-allyuvial 
yotqiziqlari bilan qoplangan antropogen tekislikdan iborat. Buning ostida 
mezokaynozoy yotqiziqlaridan iborat qatlam bor. Relefning mutlaq belgilari dengiz 
sathidan 420 m dan 450 m gacha oraliqda o’zgaradi. Texnik suv bilan ta’minlash 
neogen qatlamlariga maxsus qazilgan quduqlar orqali amalga oshiriladi. Nohiyaning 
iqlimi keskin kontinental hisoblanadi. O’rtacha oylik harorat yozda +350С dan +400С 

gacha, qishda -250С gacha bo‘ladi. 

 
2-rasm. G’arbiy Toshli konining joylashish tarxi 

G’arbiy Toshli koni atroflarida suv arteriyalari yo’q. Kondan janubiy-g’arbiy 
yo’nalishda, 35-40 km uzoqlikda, Buxoro-Ural gaz quvuri o‘tgan. 

G‘arbiy Toshli neftgaz koni Azlartepa ko‘tarilmasining janubiy qismida 
joylashgan. Bu ko‘tarilma chegarasida uchta antiklinal tuzilma joylashgan: shimolda 
Gardan, sal janubroqda-Toshli va Azlartepa. Keyingilari bir-biridan kulisasimon 
tarzda uzoqlikda. 

Toshli tuzilmasi Azlartepadan g‘arbda joylashagan uzilmali burilishlar bilan 
ajralib turibdi. Ko‘tarilmaning g‘arbiy qismida fleksurali uzilish zonasi o‘tadi. Bu 
zona Buxoro tektonik pog‘onasini Chorjo‘y tektonik pog‘onasidan ajratib turadi. 

Toshli tuzilmasida (45 km2) juda ko‘p burg‘ilash ishlari olib borilgan. 
Uglevodorod zaxiralari hisoblanguncha 23 ta chuqur va 22 ta tuzilmali quduqlar 
burg‘ilangan. Quduqlarning yuqori zichligi, karataj diagrammalarining yaxshiligi, 
yaqqol ko‘rsatilgan reperlarning aniqligi tuzilma qurilishlarini o‘rganishni o‘z vaqtida 
bajarilishini ta’minladi. Barcha tuzilmali quduqlar uchun ochilgan (chuqur 
quduqlarsiz) ko‘pchilik kesimlar Turon yotqiziqlarining ustki qismiga to‘g‘ri keladi. 
Turon yotqiziqlari bo‘yicha Toshli tuzilmasi tor, cho‘zilgan kenglikdagi gumbazdan 
iborat bo‘lib sharqiy qismida (sharqiy Toshli burmasi) joylashgan. /arbiy qismidagi 
cho‘zilgan botayotgan sharnir tuzilmasi balandligi va o‘lchovi ijobiy burma (G‘arbiy 
Toshli) hisoblanadi. Shimoliy botiqlarda Janubiy Toshli va G‘arbiy Toshli 
uchastkalari tuzilmasida seysmoqidiruv tomonidan uzilma buzilishlar borligi 
aniqlangan. Ko‘tarma uzilmalar natijasida shimoliy bo‘laklar janubiy bo‘laklarga 
nisbatan cho‘kkan. G‘arbiy buzilish 3-quduqdagi qidiruv ishlari bilan aniqlangan. 
Unda 970 m chuqurlikda X gorizontning o‘rta qismi qaytarilgan. Vertikal o‘zgarish 
amplitudasi 60 m ni tashkil etadi. Tuzilma o‘rtasidagi keng qismida uzilmali 

buzilishlar cho‘ziq emas, g‘arbiy eng katta amplituda o‘zgarishlar o‘rta bo‘limlar 
uzilishda ham aniqlangan. Sharqiy uzilish-350 m, g‘arbiy uzilish-60 m. 
Ko‘tarmalarning tuzish burchagi-800. Tuzilma o‘lchovlari quyidagicha: uzunligi-14 
km, kengligi 3-5 km, balandligi-180 m. Janubiy qanotning tushish burchagi 4-50, 
shimoliy qanotniki esa 8-120. G‘arbiy Toshli konining o‘lchovlari balandligi-110 m, 
uzunligi-1 km, kengligi-0,37 km. 

